«Өкпеті» орта мектебі КММ
Тренинг 
Тақырыбы: «Жаңғыру жолындағы  жас маман»
 (машықкерлер  мен мұғалімдер)

«Жаңғыру жолындағы  жас маман»

  Тренинг
Мақсаты: мұғалімдер арасында қарым – қатынасты нығайту, жағымсыз көңіл-күйден  арылу, күш қуат жинау, өзін - өзі тану, құрметтеу, өзін еркін сезінуге  көмектесу. Тренингке қатысушылардың эмоционалдық көңіл-күйін көтеру, шаршағандықтарын басу, жағымды психологиялық ахуал қалыптастыру

Көрнекілік: муль слайд, әуендер, плакат, желім, түрлі - түсті қима қағаздар, маталар, акварель,

Жоспары:

1.Амандасу: «Сәлем, сөздің анасы» түстес түстер сәлемі
2. «Мұғалім болу ...» жаттығуы 

3. Топтық тапсырма (Мамандықтар туралы) 
4. Психологиялық кеңес
5. Қорытынды
Жүргізуші: 1.Қайырлы күн құрметті қатысушылар және әріптестер!

Ұйымдастыру. 

«Бір күнгі танысыңа, қырық күн сәлем» 
1-қатар -(көк түстілер) Сәлем! деп екі қолдарын жоғары көтеріп амандасады 
2- қатар-(сары түстілер) Нai- деп оң қолдарын көтеріп амандасады 
3- қатар- (қызыл түстілер) қолдарын кеуделеріне қойып бастарын иеді. 
 «Мұғалім болу ...» жаттығуы 

    Тренингке қатысушы жас педагогтар бүгінгі тренингімізді «Мұғалім болу ...» жаттығуын жүргізейік. Әрбіріңіз осы мұғалім болудағы мақсаттарыңыз, бұл мамандықты не үшін таңдағандарыңызды осы фразаны жалғастыру арқылы бір сөзбен жеткізіңіздер. 

Жүргізуші : Құрметті ұстаздар өз қызметтерін аянбай, алаңсыз жүргізуіне ұшқыр ой, алғыр зейін, ашық көз, ояу көкірек, айқын мақсат болу  керек екені даусыз. Алдына мақсат қойған  адам ғана биіктерді  бағындырып жетістікке жете  алады . 
                        
ЖЕТІСТІК ДЕГЕНІМІЗ НЕ?
Жетістік дегеніміз – рухани әрі дене қуатының бір мақсатқа бағыттау және сол мақсатқа жету. Қандай да бір істі тындырымды әрі тыңғылықты істеу де – жетістік. Ойдағыдай істелген іс, жоспарланғандай атқарылған жұмыс, мұрат етілгендей орындалған арман – жетістіктің нақ өзі. Сондықтан жетістік – адам  бақытының қайнар көзі. Жетістікке жетудің екі жолы бар: өз ақылыңды пайдалану және басқалардың ақылынан пайдалану. Ле БРУЙЕР

      Ендеше сіздерге сәттілік тілей отырып, тренингімізді жалғастырамыз 
ЖЕТІСТІККЕ ЖЕТУ ЖОЛЫНДАҒЫ ҰСТАНЫМДАР
–         Алдыңа мақсат қою

–         Сені жетістік күтіп тұрғанына үміттену

–         Әр іске дайын болу

–         Адымыңды анық басу

–         Алға ұмтылу

–         Қорықпау, күмәнданбау

–         Жаңашыл болу

–         Басқалармен кеңесу

–         Жетістіктеріңнің қайдан келуін ұмытпау
          Адамның көңіл күйі сергек болса, айналасындағы болып жатқан өзгерістерді жақсы оймен қабылдайды демекші, қазіргі уақыттағы көңіл күйлеріңіз қалай?  Екі қолыңызды жоғары көтеріп 3 рет шапалақтап көңіл –күйімізді білдіріп қоялық.

Келесі жаттығу бойынша әр  қатысушы келіп, мына ортадағы қима қағаздардың біреуін алып топтасып , тапсырмалар  орындайды.  
       Сіздердің қолдарыңызға:, 1-Актерлер, 2-Дизайнерлер, 3-Ақындар- деп жазылған  қима қағаздар берілген болатын.   (әр топ мамандықтарына сай топтасып, орындықтарға жайғасады) 

Естеріңізге салатын жайт:

  Тапсырма уақыты шектеулі. Ұжымдасып ойлануға 5 минут, орындауға 3минут

1. «Актер шеберлігі» мамандығына тапсырма.

Бұл көрініске 4 адам қатысады. Берілген тапсырманы іс – қимылмен көрсету қажет. Төрт  адам төрт  түрлі іс әрекет жасайды. 

1-ші қатысушының  тапсырмасы: Далада жаңбыр жауып тұр.Балкондағы немесе ауладағы жайылып тұрған кірді жинау сәтінен көрініс көрсету

2-ші қатысушының тапсырмасы: Сыртқы есіктің қоңырауы соғылды.Есікті ашу көрінісін көрсету.

3- ші қатысушы тапсырмасы: Баланың мазасызданып жылағаны

4- ші қатысушы тапсырмасы: Үйдегі құбырдан су кетіп жатырғандағы

Қатысушылар осы көріністерді  рөлде сомдап шапшандықпен көрсету керек.

Қорытындысы . Осы өздеріңіз таңдап алған  тапсырмалар бойынша қорытындыға назар аударыңыздар. 
Кірді жинау –Отбасында қаржы мәселесін жақсы шешеді екенсіз. Қаржы министрі болуға лайықсыз

Есікті ашу –дастарқаныңыз жиналмаған, есігіңіз құлыпталып жабылмаған достарыңыз көп, қонақжайлысыз

Баланың жылағаны – Отбасның  ұйтқысы болып, бала тәрбиесінің бастауы  бола білген асыл жанды - жансыз 
Үйде су кетіп жатқаны –  өз ісінің білгір маманы бола білген, еңбекқор жансыз

Рақмет.Бүгінгі сахнада  рөлдерді тамаша сомдаған   мұғалім- актерлерге қошемет. 

2. «Ақын- айтыс» бөліміне өлеңдер ұйқасы беріледі. Көрініс көрсетіліп  жатқанда осы тапсырманы орындау керек

 1.—————————————- жүреміз

—————————————- білеміз.

—————————————- көреміз

—————————————- тілеңіз.

2.—————————————- ғаламның 

—————————————- адамнаң

—————————————- жаралдың

—————————————- жалғадың

3.

—————————————- халықсыздар!

—————————————- алыпсыздар.
—————————————- сыйлаған
—————————————- жарықсыздар.
3. Дизайнерлер тобы 
«Мұғалім таңбасы»
•  Келесі  жаттығуды ойдағыдай жасап көрсек сіздің позитивті  бейнеңіз «мұғалім таңбасынан» байқалады.
•  Топқа ақ парақ және пиктограммалар таратылады (күн, кемпірқосақ, «жедел жәрдем»,жүрек, қолшатыр, магнитофон). Осылардың ішінде тек қана үш пиктограмманы пайдалана отырып ақ параққа «мұғалім таңбасын» жасап шығу қажет. 
Қорытынды 
    Мұғалімнің бір ғана сыры - оның мамандығы. Бұл дүниеде теңдесі жоқ мамандық тек мұғалімге ғана лайық. Сондықтан ұстаз адам - кәсіби мамандығына құштар, оны жан-тәнімен сүйетін, барлық өмірін соған арнауы тиіс. Олай болса мұғалім еңбегінің сан қырлылығы осыдан өрбиді. Мұғалім адамның өз пәнін терең меңгеруі оның ең алғашқы қыры, кәсіби шеберлігін үздіксіз ұштай, шыңдай түсуі екінші қыры болмақ. Үшінші қыры - мұғалімнің тілді меңгеруі - тіл шеберлігі. Сөзді жетесіне жеткізе сөйлей білудің өзі - өнер. Себебі, тіл - тәрбие құралы. Төртінші қыры - байқағыштық сезімі-көрегендігі. Бесінші қыры - әр жүректі білім шұғыласымен нұрландырудың ең тиімді, ең төте жолын таба білетін жасампаздығы. Алтыншы қыры - жан-жақты дарындылығы. Жетінші қыры - үздіксіз, тынымсыз ізденімпаздығы. Сегізінші қыры - үлгі-өнегесі, мұғалім мәдениеті немесе педагогикалық әдеп-этикасы деуге болар еді. Себебі, мұғалімнің келбеті-сыртқы мәдениеті, қарым-қатынасы, өзін-өзі басқаруы, бақылауы, сөйлеу мәдениеті үздіксіз жаңарып, өзгеріп, үнемі жаңа сипатқа ие болып отыруы мұғалімдік мамандықтың ең басты этикалық сапалық белгісі.
6 жыл өтілі бар мұғалімдер- педагогикалық стильдің қалыптасу кезеңі деп аталады. Бұл кезеңде мұғалімдерді мазалайтын сұрақтар мынадай болады екен:
- оқушымен қайтіп тіл табысуға болады?
- оқушы алдында беделге қалай ие болуға болады?
- педагогикалық ұжымда өз орныңды табу деген не?
- әртүрлі жағдайларда өзімді қалай ұстау керекпін? 
7-15 жыл өтілі бар мұғалімдер- тұрақты период деп аталады. 
Бұл кезеңде:
- Мен не істедім?
- Менің мынаны істеуім керек...
- Мамандығым-менің іс-әрекетімнің басты мағынасы. 
16-25 жыл өтілі бар мұғалімдер    - лидер болу және шеберлік кезеңі.  Бұлар педагог кадрлардың “алтын қорын” толтырушылар болып есептеледі.. 
 Бұл екі кезеңді кәсіби жетілу кезеңі деп атайды екен. 
25 жыл өтілі бар мұғалімдер- шеберлік кезеңі. Бұл мұғалімдер өздерінің жауапкершілігімен, еңбекқорлығымен ерекшеленеді. Ақылшымыз, қиындықта жол сілтеушілеріміз деуге болады. 
"Ескіден қол үзбей, жаңаға қол жеткізгендер ғана мұғалім бола алады", - деген екен Қытайдың дана ойшылы Конфуций.Олай болса  іздене жүріп шеберлік кезеңге жетулеріңізге тілектеспіз. 

Осы жұмыс соңында жас мамандарға психологиялық кеңес бергіміз келеді. 
1. Оптимист болыңыздар!
2. Ең бастысы мынаны ұмытпаңыздар: балалар-олар да үлкендер;
3. Ештеңеден қорықпаңыз: тәжірибелі ұстаздарға арқа ссүйеңіз;
4.Ата-аналармен қалай қарым-қатынас жасау керек? Балалармен қалай қарым-қатынас жасасаңыз, олармен де дәл солай болыңыз. Үлкендер-олар шаршаған үлкен балалар тәрізді;
5. Ұмытпаңыз: алғашқы сабақтар, алғашқы танысулар-барлық алғашқы нәрселер үлкен маңызға ие;
6. Мына ережені ұстаңыз: егер де сіз балаларға ең алдымен еркіндік беріп, одан кейін қаталдыққа барсаңыз-олар сізді ұнатпайды; ал керісінше бірінші қаталдықтанытып, одан кейін босатсаңыз-олар сізге риза болады;
7 .Есте сақтаңыз: сіздің ең басты жұмысыңыз-балалармен қарым-қатынас жасау;
8.  Балалардың көзінше жұмыссыз отырмаңыз;
9.Оқушылармен амандасып жүріңіз, бұл өте маңызды;
10.Өзіңіздің оқушыларыңыз туралы білуге ұмтылыңыз. Олар қалай оқиды, тұрмысы қалай, бұрын қандай болған. Бұл сізге педагогикалық талдау жасауға көмектеседі;
11.Өз қателігіңізге ұялмаңыз. Балалар үлкендерге қарағанда қатені үнемі кешіреді;
12.Шешім қабылдарда күдіктенсеңіз, ең жақсысы-асықпаңыз;
13. Бала да болып көріңіз. Балалармен ойнаңыз, күліңіз, секіріңіз. Өзіңіздің мұғалімдігіңізді балалық шағыңыздың жалғасы сияқты қабылдаңыз.

Қорытынды 

Қытайдың ең үлкен қалаларының бірінде бір намысқой Мандарин өмір сүріпті. Адамдар оған бағынышты болған. Күндердің күнінде Мандарин мынандай жаңалық естіпті. Осы қалада бір ақсақал бар екен. Халық  ақсақалдың айтқанымен жүреді екен және де қуанышымен жақсылығымен бөліседі. Мандарин сол шалды сарайына алып келуді бүйырады. Қызметшілері шалды сарайға алып келеді. Мандарин көбелекті қолына қатты қысып былай дейді, Егер де менің қолымдағы заттың өлі немесе тірі екендігін айтсаң саған өмір беремін. Сонда шал, Мандариннің көзіне қарап тұрып . Бәрі сенің қолыңда, деді.

Біздің өміріміз, армандарымыз бен мақсаттарымыз да өз қолымызда. Сондықтан біздің кәсіби шеберлігіміздің шыңдалуы және оны тиімді түрде пайдалана білуіміз де өзіміздің қолымызда.

    Фалестің айтуынша: «Дүниедегі ең үлкен нәрсе – кеңістік. Бәрінен жүйрік – ой. Бәрінен дана – уақыт. Бәрінен жеңіл – басқаға ақыл айту. Бәрінен қыйыны – өзіңді – өзің тану.». Иа шынында да, біз мектептің негізін қалаушылары мұғалімдер өзімізді – өзіміз танып алуымыз қажет деп ойлаймын.
Жас  ұстазға                        (әні: Жан досым)

Болашаққа ұстаздықты таңдадың

Тілегімді менде өзіңмен жалғадым

Ұстаз болу болашақтың бағбаны

Әрқашанда бола берсін жолдарың

Қ-сы

Жас досым

Сенім болсын жолдасың

Әрқашан шәкірттерің қолдасын

Ұстаздықты таңдадың

Ұстаз болу арманың

Бола берсін жолдарың

 Жүргізуші: Құрметті қатысушылар.  Жетер жетістіктеріңіз көп болсын!Бүгінгі тренинг  ұнаса бас бармақтарыңызбен көрсетіңіздер. 

Қатысып, қошеметтеп, қолдап отырғандарыңызға  Рақмет!              

